
Unión del Pueblo Navarro (UPN) parlamentu-taldeak 9-16/PES-00096 informazio-eskaria aurkeztu du. Hona hemen Nafarroako Gobernuko Hezkuntzako kontseilariaren informazioa:
Planteatutako gaiari dagokionez –atzerriko hizkuntzetako irakasleentzako prestakuntza-jarduerei buruz eta Hezkuntza Departamentuak aurreikusitako epeei buruz galdetu da–, honako hau esan behar dugu:
Nafarroako irakasleen ingeleseko, frantseseko eta alemaneko kreditatzea eta egiaztatzea errazte aldera, Hezkuntza Departamentuak 275 toki betetzeko deia egin du, ingeleseko, frantseseko eta alemaneko B2 eta C1 mailetako ikastaroetarako, Nafarroako Gobernuko Hezkuntza Departamentuaren menpeko ikastetxe publikoetan eta itunduetan lan egiten duten irakasleentzat. Ikastaro horiek Iruñeko eta Tuterako hizkuntza eskola ofizialen ikastaroen eskaintzaren barruan ematen ari dira.
Hizkuntzetako kreditaziora eta egiaztapenera zuzendutako prestakuntza hori Nafarroako beste eremu batzuetako irakasleei hurbiltzeko, Hizkuntzen eta Arte Ikasketen Zerbitzuak, “HINZri egindako enkargua. Atzerriko hizkuntzak sustatzeko ikastaroak eta jarduerak” izeneko 421002 42420 2269 322900 kontusaileko baliabideen kargura, ingeleseko eta frantseseko B2 eta C1 mailetako prestakuntza ikastaroak antolatu ditu, “Irakasleei beren eremuan hizkuntza-kreditazioa emateko programaren” barruan. Programa hori ILZekin batera antolatu da eta HINZk kudeatzen du.
“Atzerriko hizkuntzetako irakasleen prestakuntza” izeneko 421002 42420 2266 321200 kontusaila bideratzen da atzerriko hizkuntzen irakaskuntzarako programetan hasten diren ikastetxeetako irakasleen prestakuntza-ekintzak ordaintzera. Prestakuntza erdipresentzial hori Atzerriko Hizkuntzetako Ikaskuntza Programen bulegoko aholkulariek eramaten dute aurrera, eta hiru fasetan dago banatua. Hiru fase horiek ondoz ondoko hiru ikasturtetan garatzen dira, eta atzerriko hizkuntzako irakaskuntzaren alderdi metodologikoei ekiten diete. Horren amaieran Ikastetxeko Hizkuntza Proiektuaren prestakuntza dago, III. fasean.
Kontusail horren beraren kontura, Ingelesaren eta Atzerriko Beste Hizkuntza Batzuen Atalak, 2015eko azaroaren 21eko goizean, larunbatez, Musikaren Hirian, “Hizkuntza anitzeko testuinguruetarako metodologia jardunaldia” antolatu zuen, non 11 txostengilek parte hartu baitzuten 8 saiotan. Irakaskuntza maila desberdinetako 200 irakasle baino gehiago bertaratu ziren.
Gaur egun, hizkuntza anitzeko testuinguruetarako jokabide egokiei buruzko beste jardunaldi bat antolatzen ari da. Musikaren Hirian izanen da hori ere, maiatzaren 21ean, larunbatez.
“Atzerriko hizkuntzak hobetzeko ikastaroak” izeneko 421002 42420 2266 322900 kontusaila baliatzen da barnetegi gisako ikastaroak antolatzeko. Ikastaro horiek udan egiten dira, zenbait erakunderen laguntzarekin –besteak beste, Aliantza Frantsesarekin, Madrilen, eta Kontseilu Britainiarrarekin, Nafarroako aterpetxe batean–, frantseseko eta ingeleseko irakasleei EHII metodologietan prestakuntza emateko.
Kontusail horren barruan, Hizkuntzen eta Arte Ikasketen Zerbitzuak asteburuko barnetegiak antolatuko ditu Nafarroako aterpetxeetan, ingeleseko murgiltzea lortzeko, atzerriko hizkuntzetako irakaskuntza proiektuak dauzkaten ikastetxeetako irakasleentzat.
2015-2016 ikasturte honetako lehen hiruhilekoan zehar, irakasleei zuzendutako honako prestakuntza jarduera hauek egin dira:
– Nafarroako lehenengo eTwinning topaketa, 2015eko irailean.
– Erasmus+ programari buruzko saioa, Iruñeko ILZn, 2015eko azaroan.
– Erasmus+ programari buruzko saioa, Tuterako ILZn, 2015eko abenduan.
Planteatutako bigarren gaiari dagokionez –atzerriko hizkuntzetako irakasleentzako prestakuntza-jardueretarako laguntzei buruz eta Hezkuntza Departamentuak aurreikusitako epeei buruz galdetu da–, honako hau esan behar dugu:
“Atzerriko hizkuntzetako irakasleentzako prestakuntzarako laguntzak” izeneko 421002 42420 4809 321202 kontusailaren bitartez, Hezkuntza Departamentuak 40 laguntza bitarte emateko deialdia eginen du, 2016ko udan prestakuntza-ikastaroak egiteko atzerriko ikastetxe eta unibertsitateetan. Foru Komunitateko haur hezkuntzako, lehen hezkuntzako eta bigarren hezkuntzako ikastetxeetan eta hizkuntza eskola ofizialetan atzerriko hizkuntzak (ingelesa, frantsesa, alemana) edo atzerriko hizkuntzetan (PAI, PAL eta SSBB) irakasten diharduten irakasleentzat dira.
Europako programak eta Hezkuntza, Kultura eta Kirol Ministerioarekin baterako lurralde-lankidetzako programak direla-eta eskainitako laguntzei dagokienez, irakasle nafarrek honako deialdietan parte hartu dezakete:
– 2 asteko lanbide-egonaldiak Europar Batasuneko ikastetxeetan (2016eko otsailaren 4ko Ebazpena, 2016ko martxoaren 9ko 59. EAO). Eskabideak aurkezteko epea 2016ko martxoaren 29ra arte dago irekita. Izapidetzea Hezkuntza, Kultura eta Kirol Ministerioaren egoitza elektronikoaren bitartez egiten da.
– Europar Batasuneko herrialdeetan prestakuntza-ekitaldiak, eTwinning programaren esparruan. Programa horrek lankidetza birtualeko proiektuak sustatzen ditu Europar Batasuneko ikastetxeen artean (2016eko otsailaren 15eko Ebazpena). Epea 2016ko martxoaren 21era arte egonen da zabalik, eta eskabidea Hezkuntza, Kultura eta Kirol Ministerioaren egoitza elektronikoaren bidez aurkeztu beharko da.
– Irakasleen mugikortasun proiektuak, Erasmus+ programako Klabe 1 ekintzaren (KA1) esparruan. Eskabidea linean egin beharrekoa zen, eta epea 2016ko otsailaren 2an amaitu zen.
2015-2016 ikasturtean zehar, 22 prestakuntza jarduera antolatu dira atzerriko hizkuntzen irakaskuntzari buruz Iruñeko ILZn. Jarduera horiek Nafarroako irakasle guztientzat zeuden zabalik, ez soilik Iruñeko ILZren esparrukoentzat.
Frantsesez 4 prestakuntza jarduera daude; ingelesez, 15, eta gaztelaniaz, berriz, 3.

Horiezaz gainera, Nafarroako beste herri batzuetako ILZek ikastaroak antolatzen dituzte, baina horiek soilik ILZ bakoitzeko eragin-esparruko irakasleei eskaintzen zaizkie.
Iruñean, 2016ko martxoaren 22an.

